
UNE EFLOILLE OU COMETE AU CIEL AYANT UNE GRANDE QUEUE. 

Et audid an 1577, environ la fefte SainEt-Michiel, fuft voue au ciel une estoille traynant grand queue, 

comme fi c'eftoit une branche d'arbre ou ung fagot, tellement que le monde murmuroit que c'eftoit 

quelque grand fagne que Dieu nous envoyoit, parce que nous avyons la pefte continuellement, la fa-

mine, ne faifant aulcung traficq de marchandife ne aultres moiens pour vivre; car auffi pour le 

reguard de ladre pefte, incontinant que y avoit ung malade, on le fortoit de la maison [&] fayfoient 

conduire à Sainét-Sebaftien ou en de petites loges, & illecq eftoient panfés par ung cirurgien ès 

defpens de la ville que les confulz avoient faiit venir d'Avignon. Lefquelz confulz avoient commis 

quatre hommes à chafcune rue pour fe prendre garde fi y avoit des malades, pour les fère 

medicamenter ; dont pour Panaffac furent commis fires Jacques Geneflet, Jehan Bodon, Jehan Mege, 

Jacques Galand, lefquelz vac- ., quant à leur charge fayfoient leur rapport à maiftre Loys Guaffiot, 

cappitaine de la fanté, pour les guerir & pourvoir à leur necceffité. Et lefquelz confulz depputarent 

quatre hommes pour neétoier les inmundices de la ville ès defpens de ladre ville. Comme auffi fuft 

nommé pour chaffe-coquin George Courfelet pour fe prendre garde des pouvres venans dehors la 

ville & voulant entrer dans la ville par force, eftant la ville fi defolée que l'on ne trouvoit prefque 

perfonne par la ville , eftant conduyte par fires Jehan Vigoroux [dia] Co-langes & Claude Farnier, 

confulz en ladiEte année, qui fe emploiarent de leur pouvoir au folaigement des pouvres habitans de 

ladre ville.(texte extrait des mémoires de Jean Burel : Journal d'un bourgeois du Puy à l'époque des 

guerres de religions) 


